
17.2.5 - Sizning universitetingiz tashkilot sifatida NNTlar bilan BRMlarni 

hal qilishda hamkorlik qiladimi? 

     26-29 may kunlari oʻtkaziladigan “Barqaror rivojlanishda fundamental fanlar 

Xalqaro yili” (YUNESKO) doirasida “Kimyo-barqaror rivojlanish uchun” xalqaro 

ilmiy haftaligi start oldi. 

 

Toshkent kimyo-texnologiya instituti Xalqaro tashkilotlar bilan oʻtkazilayotgan 

navbatdagi hamkorlik, instituti tarixida ilk bor keng masshtabdagi va koʻplab xorijiy 

mehmonlar tashrif buyurayotganligi bilan yodda qolmoqda. 26-29 may kunlari 

“Barqaror rivojlanishda fundamental fanlar Xalqaro yili” (YUNESKO) doirasida 

“Kimyo-barqaror rivojlanish uchun” xalqaro ilmiy haftaligi boʻlib oʻtadi. Haftalik 

doirasida 

- “Shisha, keramika va bogʻlovchi materiallar ishlab chiqarishning innovatsion 

texnologiyalari” xalqaro konferensiyasi; 

- “Yosh kimyogarlar tanlovi” respublika kimyo olimpiadasi; 

- “Yosh olimlar” xalqaro forumi; 

- Kimyogar olimlar ishtirokida seminarlar, Master klasslar boʻlib oʻtadi. 

Ilmiy haftalikka 50 ga yaqin xalqaro mehmonlar tashrif buyurishdi. 26-may kuni Ilmiy 

haftalik doirasida Toshkent kimyo-texnologiya instituti, “Uzkimyosanoat” AJ, 

“Oʻzsanoatqurilishmateriallari” uyushmasi bilan hamkorlikda Birlashgan millatlar 

tashkiloti tomonidan eʼlon qilingan “Xalqaro shisha yili” doirasida “Shisha, keramika 

va bogʻlovchi materiallar ishlab chiqarishning innovatsion texnologiyalari” xalqaro 

konferensiyasi start oldi. 2021-yil 18-may kuni Birlashgan Millatlar Tashkiloti Bosh 

Assambleyasi BMTning 75/279-sonli rezolyutsiyasini qabul qilib, 2022-yilni “Xalqaro 

shisha yili” deb eʼlon qilib, “jamiyatimizdagi oynaning rolini yoritish” va shisha kabi 

texnologiyalar qanday hissa qoʻshishini koʻrsatishi mumkin. 

Bugungi “Shisha, keramika va bogʻlovchi materiallar ishlab chiqarishning innovatsion 

texnologiyalari” xalqaro ilmiy-texnik konferensiyasi BMT tomonidan eʼlon qilingan 

va IYOG- 2022 xalqaro tadbirlar roʻyxatiga kiritilgan IYOG-2022 xalqaro shisha yili 

doirasida tashkil etilmoqda. 

Xalqaro konferensiyaga 500 ga yaqin ilmiy maqola va ishlanmalar kelib tushdi. 

Xalqaro eksportlar guruhi tomonidan 450 ga yaqin maqolalar tanlab olinib, chop etildi. 

Konferensiyaga AQSh, Italiya, Ispaniya, Polsha, Armaniston, J.Koreya, Rossiya, 

Belarus, Qozogʻiston kabi 30 dan xorijiy davlatdan ilmiy maqolalar kelib tushdi. 

Bugun oʻtkazilayotgan konferensiyada Birlashgan millatlar tashkiloti vakillari, 50 ga 

yaqin xorijiy mehmonlar jumladan Rossiya, Belorussiya, Italiyadan tashrif buyurgan 

professorlar, ishlab chiqarish vakillari ishtirok etishdi. Bundan tashqari Toshkent 

kimyo-texnologiya institutida tashkil etilgan Kuzatuv kengashi aʼzolari, hamkor 

tashkilot vakillari, ishlab chiqarish vakillari bevosita va onlayn tarzda ishtirok 

etishmoqda. 

Xalqaro ilmiy-texnik anjumandan koʻzlangan maqsad silikat materiallari, shisha, 

keramika va bogʻlovchi materiallar ishlab chiqarishning zamonaviy innovatsion 

texnologiyalarini jahon hamjamiyatini Oʻzbekiston shisha sanoati yutuqlari bilan 

yaqindan tanishtirishdan iborat. 

15-iyun kuni soat 11:00 da Toshkent kimyo-texnologiya instituti tashabbusi bilan 

O'zbekiston Respublikasi Ekologiya va atrof-muhitni muhofaza qilish davlat qo'mitasi 

bilan hamkorlikda "Ekologiya va atrof-muhitni muhofaza qilish hamda 

Biotexnologiyaning zamonaviy muammolari" xalqaro ilmiy-amaliy anjuman o'tkazildi. 

https://youtu.be/x16q0JyPjJc 

https://youtu.be/x16q0JyPjJc

2022- yil 3- iyun kuni TKTI xalqaro hamkorlik bo‘limi boshlig‘i Z.A.Babaxanova Amerika 

Konsulligi tomonidan Bishkekda tashkil etilgan "BMT Barqaror rivojlanish maqsadlari 
(BRM) uchun universitet-hukumat-sanoat " doirasidagi davra suhbatida onlayn tarzda 

ishtirok etdi. Anjumanda X.Do’smuhamedov nomidagi Atirau universiteti vakillari va 10 ga 

yaqin xorijiy davlatlardan vakillar ishtirok etishdi. 




